
Аќидањои назарии олимон дар бораи моњияти мафњумњои «бозоргирї» ва «пардохт‐
пазирї» мавриди  тањлил ќарор гирифтаанд, зеро дар шароити  раќобати  баланди бозор  
арзёбии объективии вазъи молиявии субъектњои хољагидорї мавќеи  хоса пайдо мекунад. 
Таъкид шудааст, ки  яке аз мањакњои асосии бањодињии  њолати молиявии корхона 
нишондињандањои бозоргирї ва пардохтпазирї мебошанд. Зикр гардидааст, ки бо вуљуди 
зиёд будани асарњои илмие,ки ба омўхтани бозоргирї ва пардохтпазирї  бахшида 
шудаанд, фарќи байни ин ду нишондињандаи ба њам наздик ба таври эътимодбахш ис‐
бот карда нашудааст. Номуайянї дар идроки мафњумњои мазкур боиси истифодаи 
нодурусти усулњои тањлил ва ба миён омадани хулосаи ѓалат оиди  њолати молиявии 
субъекти тањлилшаванда мегардад. Дар иртибот бо маќсади ба миёнгузошта моњият 
ва хусусиятњои фарќкунандаи мафњумњои бозоргирї ва пардохтпазирї муайян карда 
шудаанд. 
 

Ключевые слова: ликвидность, платежеспособность, текущая платежеспособность, 
степень ликвидности, финансовое состояние, активы, обязательства 

 

Анализируются  теоретические взгляды ученых о сути понятий «ликвидность» и 

«платёжеспособность», так как в условиях высокой конкуренции на рынке особое мес-
то занимает объективная оценка финансового состояния субъектов хозяйствования. 
Выделено, что одними из ключевых критериев оценки финансового состояния являются 
коэффициенты ликвидности и платежеспособности. Отмечено, что, несмотря на боль-
шое количество публикаций по оценке ликвидности и платежеспособности, нет 
обоснованных доказательств различия между этими двумя тесно связанными показа-
телями. Неопределенность в понимании изучаемых показателей приводит к неправиль-
ному использованию методов анализа и к искаженному мнению о финансовом поло-
жении анализируемого предприятия. В связи с поставленной целью выявляются сущ-
ность и отличительные свойства понятий «ликвидность» и «платежеспособность». 

 
Keywords: liquidity, solvency, current solvency, degree of liquidity, financial plight, assets, 

liabilities. 
 

The article dwells on theoretical views of scientists on the essence of the concepts referred as 
“liquidity” and “solvency”, since under the conditions of high competition in the market an 
objective assessment of the financial plight of business entities occupies a special place. It is 
underscored that one of the key criteria aimed at the assessment of financial plight is considered 
to be liquidity and solvency ratios. It is noted that despite the large considerable number of 
publications concerned with assessment of liquidity and solvency there is no reasonable evidence 
of a difference between these two closely related indicators. Uncertainty in the understanding of 
the studied indicators leads to an incorrect use of analysis methods and to a distorted opinion 
about the financial position of the analyzed enterprise. In reference to it, the author of the article 
reveals the essence and distinctive properties of the concepts entitled “liquidity” and “solvency”.  

 
Дар шароити пардохтнопазирии оммавӣ ва нисбат ба  ташкилотҳои сершумор 

татбиқ гардидани тартиботи муфлисшавӣ, арзёбии айнӣ (объективӣ) ва саҳеҳи ҳолати 
молиявӣ аҳамияти аввалиндараҷа пайдо менамояд. Ҳолати молиявиро метавон аз ду 
нуқтаи назар, дар дурнамои кӯтоҳмуддат ва дарозмуддат арзёбӣ кард. Дар ҳолати 
аввал нишондиҳандаҳои бозоргирӣ ва пардохтпазирии ташкилот, ки имконияти сари 
вақт ва ба ҳаҷми пурра баробар кардани ҳисобҳоро аз рӯи ӯҳдадориҳои кӯтоҳмуддат 
ифода менамояд, ба сифати маҳаки асосии арзёбӣ зуҳур мекунад. 

Баҳодиҳии бозоргирӣ ва пардохтпазирии ташкилот қисми муҳимми таҳлили 
молиявӣ мебошад, ва ба муайян кардани  имконияти сари вақт иҷро намудани 
ӯҳдадориҳои пардохтӣ таъмин будани ташкилот равон шудааст.  

Бояд қайд намуд, ки дар сарчашмаҳои иқтисодӣ фарқи байни мафҳуми бозоргирӣ 
ва пардохтпазирӣ бо далелҳои эътимодбахш(мӯътамад) исбот карда нашудааст . 
Гузашта аз ин, дар баъзе сарчашмаҳо омезиш ё ин ки ивазшавии як мафҳум бо 
мафҳуми дигар ба назар мерасад. Умуман бозоргирии ташкилот ҳамчун имконияти 
дар ҳолати дилхоҳ пардохт намудани ӯҳдадориҳои ҷорӣ, пардохтпазирӣ бошад, 
ҳамчун имконияти сари вақт рӯйпӯш намудани ӯҳдадориҳои пулии кӯтоҳмуддат ва 
дарозмуддати ташкилот, муайян карда шудааст [1, с. 28]. 

Номуайянӣ дар фаҳмиши мафҳумҳои бозоргирӣ ва пардохтпазирӣ эҳтимолияти 
хулосабарории нодурустро оид ба ҳолати молиявии объекти тадқиқшаванда баланд 

менамояд. Сабаби омехта намудани мазмуни мафҳумҳои мазкур, номгузории ноду-
русти нишондиҳандаҳои молиявӣ, истифодаи нодурусти методҳои таҳлил,  маъни-
доди ғалати натиҷаҳои ҳисобҳои аналитикӣ буда, дар натиҷа ақидаи нодуруст оид ба 
ҳолати молиявии субъекти мавриди таҳлил ба миён меояд. Дар ин мақола мо тасмим 
гирифтем ҳатталимкон донишҳои моҳияти мафҳумҳои бозоргирӣ ва пардохтпазирӣ, 
фарқи байни онҳоро муайян кунем  ва соҳаи истифодаашонро дар баҳодиҳии ҳолати 
молиявии субъектони иқтисодӣ муқаррар намоем. 

Таҳлили сарчашмаҳои гуногун ва адабиёти илмӣ нишон медиҳад, ки ҳар як олим 
моҳияти мафҳумҳои бозоргирӣ ва пардохтпазириро (ниг. ба ҷадвали 1 ва 2) ба таври 
худ маънидод менамояд. Дар маҷмӯъ ҳолати мазкур ҳангоми амалӣ намудани 
таҳлили молиявию иқтисодии фаъолияти субъекти хоҷагидорӣ, боиси пайдо шудани 
ду нуқтаи назари куллан аз ҳамдигар фарқкунанда дар бобати шарҳи  мафҳумҳои 
мазкур  гаштааст.  

Ба гурӯҳи олимоне, ки байни мафҳумҳои бозоргирӣ ва пардохтпазирӣ аломати 
баробарӣ мегузоранд, И. Бланк, Ю. Бригхем, Е. Б. Герасимов, А. Гапенски, Е. С. 
Пласков, О. В. Ефимова, М. Вахрушина, В. А. Файдушенко ва дигарон дохил 
мешаванд. Чунончи, ба ақидаи И. Бланк,  пардохтпазирӣ (бозоргирӣ)  имконияти 
саривақт ҳисоббаробаркунии ташкилот бо воситаи дороиҳои гардони дараҷаи  
бозоргириашон баланд аз рӯи ӯҳдадориҳои ҷорӣ мебошад. Ю. Бригхем ва Л. 
Гапенски байни  мафҳумҳои бозоргирӣ ва пардохтпазирӣ фарқ нагузошта, 
бозоргириро ҳамчун имконияти сари вақт иҷро намудани пардохтҳо ба ҳаҷм ва дар 
мӯҳлати  шартномавӣ  муайян менамоянд. 

Гурӯҳи дигари олимон бошанд, оид ба гуногун будани моҳияти мафҳумҳои бо-
зоргирӣ ва пардохтпазирӣ ибрози ақида менамоянд. Ба ин гурӯҳ  олимон В. В. 
Ковалев, Г. Б. Поляк, А. Н. Гаврилова, А. А. Попов, А. А. Шеметев, Г. В. Савицкая, 
А. Д. Шеремет, В. Р. Банк, А. В. Тараскина, А. И. Дорошук ва дигарон дохил меша-
ванд. Онҳо ақида доранд, ки бозоргирӣ  имконияти  ӯҳдадориҳои ҷориро бо воситаи 
дороиҳои гардони мавҷуда (ба пул табдилдодани дороиҳои гардон) рӯпӯш намудани 
ташкилот аст. Пардохтпазирӣ бошад имконияти талаботи кредиторонро бо воситаи 
воситаҳои пулӣ ва муодилҳои он иҷро намудани ташкилот мебошад. 

Барои тањлил ва муќоисаи моњияти фањмиши бозоргирї ва пардохтпазирї дар 
љадвалњои 1 ва 2 аќидаи олимоне, ки дар ин бобат њиссаи назаррас гузоштаанд, 
оварда шудааст. 

Ҷадвали 1.  Ақидаи олимон оид ба мафҳуми бозоргирӣ 
Муаллиф Моҳияти мафҳуми бозоргирӣ 

Файдушенко В.А. 
[11, с.52] 

Бозоргирӣ қобилияти тавасути фурӯш бидуни талафи арзиши 
ҷорӣ ба пул табдил додани намудҳои алоҳидаи моликият аст, ин 
таъриф ба хусусияти дороӣ дахл дорад.  

Шеремет А.Д. 
[13,с. 132 ] 

Бозоргирӣ – дараҷаи рӯйпӯшкунии ӯҳдадориҳои ташкилотро бо 
дороиҳое, ки мӯҳлати ба воситаҳои пулӣ табдилёбии онҳо бо 
мӯҳлати пардохти ӯҳдадориҳо рост меояд, нишон медиҳад.   

Шеметев А.А. 
 [12, с.184] 

Бозоргирӣ – қобилияти ба воситаҳои пулӣ мубаддалгардии ҳар 
як дороиҳои алоҳидаро нишон медиҳад. 

Ковалев В.В.  Бозоргирии ташкилот мавҷудияти воситаҳои гардон дар ҳачми 

[6, с.304] ба таври назариявӣ барои рӯйпӯш намудани ӯҳдадориҳои 
кӯтоҳмуддат, кифоя новобаста аз риоя нагаштани мӯҳлати 
пардохт, фаҳмида мешавад. Барзиёдии дороиҳо нисбат ба ӯҳда-
дориҳои кӯтоҳмуддати ташкилот, хусусияти асосии бозоргирии 
ташкилот,ҳисоб мешавад. 

Орлова Е.В.  
[7, с. 23 ] 

Бозоргирӣ қобилияти базӯрӣ ва боҳадди ақалли хароҷот дар 
бозор ба фурӯш рафтани дороиҳои ташкилот аст. Айни замон 
бозоргирии ташкилот гуфта мавҷудияти воситаҳои гардонро 
дар ҳачми ба таври назариявӣ барои рӯйпӯш намудани ӯҳдадо-
риҳои кӯтоҳмуддат кифоя мефаҳманд. 

Беспалов М.В.  
[2, с. 22 ] 

Бозоргирӣ қобилияти бо истифода аз дороиҳои ҷорӣ иҷро 
намудани ӯҳдадориҳои кӯтоҳмуддати ташкилот ё ин ки барта-
раф намудани ӯҳдадориҳо бо воситаи захираҳои мавҷуда аст. 

Сарчашма: Аз тарафи муаллифон тартиб дода шудааст 
Таҳлили таърифҳои дар ҷадвал оварда собит месозад, ки оид ба фаҳмиши бозоргирӣ 

ду нуқтаи назар  мавҷуд аст. Якум, ин мушобеҳсозӣ бо зудӣ ба фурӯш рафтан, табдил 
ёфтани дороиҳои моддӣ ё молиявӣ ба пул ва, дуюм, имконияти ӯҳдадориҳои худро 
рӯйпӯш намудани шахсони воқеӣ ва ҳуқуқӣ мебошад, ки шарҳи мазкури мафҳуми 
бозоргирӣ бо маълумотҳои “Фарҳанги молия ва бонкдорӣ” мутобиқат дорад [8, с. 284-285].  

Ҷадвали 2.  Ақидаҳои олимон оид ба мафҳуми пардохтпазирӣ1* 
Муаллиф Моҳияти мафҳуми пардохтпазирӣ 

Файдушенко В.А. 
[11, с 121] 

Пардохтпазирӣ – имконияти сари вақт ва ба ҳаҷми пурра 
рӯйпӯш намудани ӯҳдадориҳои ташкилотро аз ҳисоби дороиҳои 
гардон, ки мӯҳлати ба пул табдил ёфтани онҳо, бо мӯҳлати 
пардохти ӯҳдадориҳо рост меояд, инъикос менамояд. 

Шеремет А.Д.  
[ 13, с.132 ] 

Пардохтпазирии ташкилот нишондиҳандаи маълумотдиҳандае 
мебошад, ки дар он ҳолати молиявӣ аён мегардад. Таҳти 
пардохтпазирӣ имконияти ташкилот оид ба сари вақт иҷро 
гаштани талаботи пардохтии таъминкунандагон мутобиқи 
шартнома, баргардонидани қарз, амалӣ намудани пардохти 
меҳнати кормандон, ворид намудани пардохтҳо ба буҷет ва 
фондҳои ғайрибуҷавӣ фаҳмида мешавад. 

Шеметев А.А. 
 [12, с.115] 

Таҳти пардохтпазирӣ имконияти пардохт намудани ӯҳдадо-
риҳои қарзгир дар назди кредиторон, мақомоти дахлдор (нози‐
роти андоз, гумрук ва ғ.) ва шахсони сеюм, ки мутобиқи шарт‐
нома ё қонун, дорои ҳуқуқи дар мӯҳлат ва шарти муайян талаб 
намудани қисми воситаҳои пулӣ ва муодилҳои он мебошанд, 
фаҳмида мешавад. 

Ковалев В.В. 
[6, с.305] 

Пардохтпазирӣ маънии мавҷуд будани воситаҳои пулӣ ва муо‐
дилҳои пулии кофӣро барои ҳисоббаробаркунӣ аз рӯи қарзҳои 
кредиторӣ, ки пардохти фавриро талаб менамояд, доранд. 

                                                 
*Дар баъзе сарчашмаҳо истилоҳи “қобилияти пардохт” низ истифода шудааст. 

Савицкая Г.В. 
 [9, с.577] 

Пардохтпазирӣ – яке аз нишондиҳандаҳои ҳолати молиявии 
ташкилот мебошад, яъне имконияти сари вақт рӯйпӯш наму‐
дани ӯҳдадориҳои пардохтиро инъикос менамояд. 

Вахрушина М.А., 
Пласкова Н.С.  

[3, с.72 ] 

Дар намуди умум пардохтпазирӣ бо дараҷаи бозоргирии 
дороиҳои гардони ташкилот тавсиф гашта, оид баимкониятҳои 
молиявии он барои пурра ва ба мӯҳлати муқарраршуда пардохт 
намудани ӯҳдадориҳои худ гувоҳӣ медиҳад. 

Сарчашма: Аз тарафи муаллифон тартиб дода шудааст 
Аз маълумотҳои ҷамъшуда бармеояд, ки ҳамаи олимон пардохтпазириро ҳамчун 

имконияти сари вақт пардохт намудани ӯҳдадориҳои ташкилот муайян менамоянд, 
аммо воситаи пардохт гуногун мебошад. Масалан, ба ақидаи Файдушенко В.А. 
талаботи кредиторон бо воситаи дороиҳои гардоне, ки мӯҳлати табдили онҳо ба пул 
бо мӯҳлати пардохти ӯҳдадориҳо рост меояд, қонеъ карда мешавад. Ковалев В.В. 
бошад, ҳамчун воситаи пардохт, ҳангоми муайян намудани моҳияти пардохтпазирӣ, 
воситаҳои пулӣ ва муодилҳои онро номбар мекунад. Таҳлили сарчашмаҳои иқтисодӣ 
ва маъхазҳои илмӣ шаҳодат медиҳад, ки ду мафҳуми айнан аз рӯи моҳият ба ҳам 
монанд вуҷуд надорад (ба ғайр аз ҳолатҳое, ки мафҳум ҳамчун иқтибос оварда 
шудааст). Ба сухани дигар чӣ  қадаре ки сарчашма  бисёр бошад, таъриф ҳам ҳамон 
қадар зиёд мебошад. Бинобар ин, ба мақсади муайян намудани моҳияти мафҳумҳои 
бозоргирӣ ва пардохтпазирӣ дар ҷадвали 3 аломатҳои муҳим, монандӣ ва фарқи 
истилоҳҳои мазкур оварда шудааст.  

Ҷадвали 3. Таносуби таърифҳои пардохтпазирӣ ва бозоргирӣ 
Пардохтпазирии субъекти 

хоҷагидорӣ 
Баробарии 
муқаррарот 

Бозоргирии субъекти 
хоҷагидорӣ 

Аломати 1 – таъриф кадом хусусияти объекти омӯхташавандаро  тавсиф менамояд 
қобилияти эҳтимолӣ = қобилияти эҳтимолӣ 

Аломати 2 – кӣ ӯҳдадориҳоро пардохт менамояд 
субъекти муносибатҳои иқтисодӣ = субъекти муносибатҳои 

иқтисодӣ 
Аломати 3 – кадом амалиёт муқарраротро баён менамояд 

иҷро намудани ӯҳдадориҳо = пардохт намудани 
ӯҳдадориҳо 

Аломати 4 – дар кадом ҳаҷм амалиёт иҷро мегардад 
дар ҳаҷми пурра = дар ҳаҷми пурра 

Аломати 5 - бо кадом намуди дороиҳои пардохтӣ амалиёт иҷро мегардад 
дороиҳои молиявӣ ≠ воситаҳои гардони бозоргир 

Аломати 6 – дар доираи кадом мӯҳлат амалиёт иҷро мегардад 
сари вақт пас аз муайян гаштани 

санаи пардохт 
≠ аз муқаррарот хориҷ карда 

шудааст 
Аломати 7 – кадом намуди ӯҳдадориҳоро субъект пардохт менамояд 

ӯҳдадориҳо ≠ ӯҳдадориҳои кӯтоҳмуддати 
давраи ҳисоботии ҷорӣ 

Сарчашма: [4, с.128]  

Ҳамин тариқ, мафҳумҳои бозоргирӣ ва пардохтпазирӣ имконияти эҳтимолии 
субъекти муносибатҳои иқтисодиро дар бобати дар ҳаҷми пурра пардохт намудани 
ӯҳдадориҳо тавсия менамояд, ки ин монандии онҳо мебошад. Аз рӯйи 4 аломати 
аввалаи дар ҷадвал овардашуда мафҳумҳо ба ҳам баробар мазмунанд. Ҳолати мазкур 
қисман мавҷуд набудани лузуми дар тадқиқоти молиявӣ аз ҳам ҷудо накардани 
мафҳумҳои зикршударо ифода менамояд. Фарқи мафҳуми бозоргирӣ ва пардохт-
пазирӣ бошад, дар қисми дороиҳое, ки ҳамчун воситаи пардохт баромад менамоянд, 
мӯҳлати пардохти ӯҳдадориҳо ва таркиби ӯҳдадориҳо зоҳир мегардад. 

Дар умум метавон ба хулосае омад, ки мафҳумҳои бозоргирӣ ва пардохтпазирӣ 
ба ҳам монанд мебошанд, аммо мафҳуми якум нисбатан васеъ аст. Ба таври дигар 
гӯем, бозоргирӣ усули нигоҳдории пардохтпазирии ташкилот мебошад. Ҳамзамон, 
агар ташкилот обрӯюэътибори  баланд дошта, доимо пардохтпазир бошад, дар ин 
маврид нигоҳ доштани бозоргирӣ осонтар мегардад. 

Дар асоси гуфтаҳои боло метавон хулоса кард, ки бозоргирӣ ва пардохтпазирӣ ду 
мафҳуми аз ҳамдигар вобаста ва ҳамдигарро муайянкунанда буда, мазмуну мӯҳтавои 
самаранокии фаъолияти  корхонаро инъикос мекунад ва дар айни ҳол ду маҳфуми 
мазмунан фарқкунанда буда, бояд дар алоҳидагї баҳо дода шавад. 

